
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն որոշման հավելվածի 7-րդ կետով սահմանված է, որ Հայաստանի Հանրապետության քաղաքացիների, ինչպես նաև նրանց՝ Հայաստանի Հանրապետության քաղաքացի չհանդիսացող ընտանիքի անդամների կողմից սույն հավելվածի 2-րդ և 3-րդ կետերով սահմանված միջոցառումների կիրառումից հրաժարվելու դեպքում Հայաստանի Հանրապետության տարածք մուտք գործելուց հետո նրանց նկատմամբ կիրառվում է հոսպիտալացում կամ մեկուսացում` հետազոտման, բուժման և վարակի տարածումը կանխելու նպատակով: Անհրաժեշտություն է առաջացել տարանջատել Հայաստանի Հանրապետության տարածք մուտք գործելուց հետո անձանց նկատմամբ կիրառվող  հոսպիտալացման կամ մեկուսացման պահանջը, վերջիններիս կողմից հավելվածի 2-րդ և 3-րդ կետերով սահմանված միջոցառումների կիրառումից հրաժարվելու դեպքում:  Ինչպես նաև Կառավարության 2020 թվականի դեկտեմբերի 28-ի թիվ 2194-Ն որոշմամբ հաստատված է Ռուսաստանի Դաշնության և Հայաստանի Հանրապետության միջև անձանց պետական սահմանով բացթողնման պարզեցված կարգ և անհրաժեշտություն է առաջացել սույն նախագծով հղում տալ վերը նշված որոշմանը:
Միևնույն ժամանակ կորոնավիրուսային հիվանդության (COVID-19) համավարակի կանխարգելման գործընթացում առանցքային դեր ունի պատվաստանյութի կիրառումը:  Ներկայում ամբողջ աշխարում իրականացվում են կորոնավիրուսային հիվանդության (COVID-19)  դեմ պատվաստումներ:  Մի շարք երկրներ մուտքի համար արդեն իսկ պահանջում են կորոնավիրուսային հիվանդության (COVID-19)  դեմ պատվաստված լինելու փաստը հավաստող փաստաթուղթ՝ պատվաստման  սերտիֆիկատ, մասնավորապես՝ Իսլանդիա, Իսրայել, Էստոնիա, Լեհաստան, Լիտվա, Սան Մարինո, Վրաստան, Ռումինիա, Սլովենիա, Նորվեգիա, Չեռնոգորիա: Մի շարք երկրներ էլ նախատեսում են կիրառել միջազգային ճանապարհորդների համար COVID-19-ի դեմ պատվաստումը հավաստող փաստաթղթի (վկայական) պահանջ, օրինակ՝ Դանիա, Շվեդիա, Հունգարիա, Հունաստան, Իսպանիա, Սերբիա:
2. Առաջարկվող կարգավորումների բնույթը
Ներկայացվող նախագծով տարանջատվում է Հայաստանի Հանրապետության կառավարության 2020 թվականի սեպտեմբերի 11-ի թիվ 1514-Ն  որոշման հավելվածի 7-րդ կետով սահմանված մեկուսացման և հոսպիտալացման պահանջը և հստակեցվում է առաջարկվող կարգավորումը, բացի դա հղում տրվում Կառավարության 2020 թվականի դեկտեմբերի 28-ի թիվ 2194-Ն որոշմանը, որով սահմանված է Ռուսաստանի Դաշնությունից Հայաստանի Հանրապետություն ժամանած անձանց կողմից սերտիֆիկատի (տեղեկանքի) ներկայացման կարգը: Նախագծով նախատեսվում է նաև Հայաստանի Հանրապետություն մուտք գործող անձի կողմից ներկայացնել կորոնավիրուսային հիվանդության (COVID-19)  դեմ պատվաստված լինելու փաստը հավաստող փաստաթուղթ՝ պատվաստման  սերտիֆիկատ:
3.   Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխության մասին

Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:   

4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության և Առողջապահության նախարարության «Հիվանդությունների վերահսկման և կանխարգելման ազգային կենտրոն» ՊՈԱԿ-ի աշխատողների կողմից: 

5. Ակնկալվող արդյունքը
Նախագծի ընդունմամբ ակնկալվում է հստակեցնել Հայաստանի Հանրապետության քաղաքացիների, ինչպես նաև նրանց՝ Հայաստանի Հանրապետության քաղաքացի չհանդիսացող ընտանիքի անդամների կողմից որոշման հավելվածի 2-րդ և 3-րդ կետերով սահմանված միջոցառումների կիրառումից հրաժարվելու դեպքում հոսպիտալացման կամ մեկուսացման կիրառման դրույթը, միաժամանակ համապատասխան կարգավորում է  նախատեսվում այն մասին է, որ  Ռուսաստանի Դաշնությունից Հայաստանի Հանրապետություն ժամանած անձանց կողմից կորոնավիրուսային հիվանդության (COVID-19) բացասական արդյունքը հավաստող սերտիֆիկատը (տեղեկանքը) ներկայացվում է Կառավարության 2020 թվականի դեկտեմբերի 28-ի թիվ 2194-Ն որոշմամբ սահմանված կարգով: Բացի դա նախագիծը կնպաստի կորոնավիրուսային հիվանդության (COVID-19)  տարածման կանխարգելման միջոցառումների արդյունավետ իրականացմանը, ինչպես նաև կնպաստի տուրիզմի զարգացմանը, տնտեսության որոշ ոլորտների ակտիվացմանը:
